
Jaargang 7 – Uitgawe 7/2010 – Woensdag 24 Februarie 2010 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...

	1Seisoen van Luister materiaal 

1Sjoe, julle vra baie! 

2Dominee, onthou jou logboek! 

2Kanker Genadesiekte 

2Klop-klop aan die Ombudsman se deur 

2Otavi soek dataprojektor 

2Baie dominees geniet die konferensie 

3Ons bid vir die wêreld 

3Sondag Onder die Kameelboom 

3Giggel 

3Die volgende week verjaar hulle... 




Seisoen van Luister materiaal
· Chris van Wyk: Seisoen van Luister Taakspan - acv.vanwyk@gmail.com 
Leraars kan in die toekoms steeds die PowerPoint en Word files vir die Fokusteks van die Preekstudies (Leesrooster) GRATIS by die Seisoen van Luister, GDN, en Bybel-Media webtuistes aflaai.  Alle vorige hulpmiddels is steeds daar beskikbaar.

Die Seisoen van Luister wil graag die vorige span bedank wat die weeklikse PowerPoint en Word files die afgelope paar jaar vir ons voorberei het.  Ons was bevoorreg om hulle kreatiwiteit en gawes te benut.  Hulle sit egter hulle werk voort by nous.org.za en nie meer onder die vaandel van die Seisoen van Luister nie.

Ons het ‘n nuwe span geskep vir ‘n oorgangsfase. Ons uitgangspunte is die volgende:

· Ons sluit direk aan by die Seisoen van Luister se kultuur, styl en metodiek. 

· Ons sluit direk aan by die Preekstudies met Liturgiese voorstelle gebaseer op die kerkjaar van Communitas.

· Ons gebruik visuele media en verhale om â€˜n erediens ervaring te skep waarin â€˜n egte ontmoeting met God en mekaar kan gebeur.

· Ons skep ‘n Familie-vriendelike toepassing vir die erediens.

Die projek word steeds met die heelhartige ondersteuning van Bybel-Media moontlik gemaak, soos trouens ook die Leesrooster en Preekstudies projek deur hulle ondersteun word.  Daarom kan ons die PowerPoints en Word files steeds gratis beskikbaar stel.

Hou ook dié ruimte dop vir die Pinksterreeks 2010 – 10 preke/eredienste oor die TEMA: Stap met Jesus oor Grense.  Dit sluit direk aan by die kursus Die Vrou by die Put, wat tans landwyd in kleingroepe gebruik word.  Ons het 'n webarea geskep vir leraars waar tien preekhulpe vir die tema oor die volgende twee weke geplaas sal word, sodat leraars kan begin voorberei.  Dit is net vir geregistreerde gebruikers toeganklik (registreer hier).  10 PowerPoint hulpmiddels daarvoor sal aan die begin van die tweede kwartaal op die Seisoen van Luister webtuiste geplaas word.  Die wins van dié aanpak, is dat leraars by die webtuiste saam gesprek kan voer oor die temas, stories en illustrasies kan uitruil, in aanloop tot die 150 jarige viering van Pinksterdienste in ons land.  Dit sal nie vanjaar in Kerkbode gepubliseer word nie.

Na inhoud
Sjoe, julle vra baie!
Clem vertel dat hy meermale hoor dat gemeentes kla oor hulle “aanslag” wat aansienlik hoër is as die vorige jaar. Nou moet die Sinodale Kantoor verduidelik hoekom!


Die antwoord is gelukkig redelik maklik. Die “sinode” sê nie hoeveel gemeentes moet bydra vir die sinodale verband nie. Die gemeentes se eie inkomste-state bepaal dit! Die sinode het ’n baie eenvoudige formule goedgekeur. Gemeentes word gevra om 10% van hulle netto inkomste van die voorafgaande boekjaar aan die sinode oor te betaal. 
Die netto-inkomste word verkry deur die kontant-bedrag gelykstaande aan wat dit kos om ’n predikant op top-skaal te vergoed, van die bruto-inkomste van die gemeente (soos dit op die geouditeerde inkomstestaat verskyn) af te trek. Die predikant-vergoeding word jaarliks met die verbruikersprys-indeks aangepas. 

Dit beteken dus dat ’n gemeente die oomblik wanneer hulle deur die loop van 2010 die geouditeerde state van die 2009/10-boekjaar ontvang reeds ’n baie goeie aanduiding het van hoeveel hulle aanslag vir die 2011/12-boekjaar sal wees.
Na inhoud
Dominee, onthou jou logboek!
	Kanker Genadesiekte

	Die Kankervereniging van Namibië bied ’n besondere hulpmiddel aan vir die onderskraging van nie net kanker-leiers nie, maar ook die mense wat die pad saam met hierdie pasiënte moet stap.

Kanker Genadesiekte  is ’n unieke boek geskryf deur ’n kanker-pasiënt self. Dit is in Afrikaans en Engels beskikbaar.

Kontak Reinette Koegelenberg by +264 61 237740 (of epos canwdh@africaonline.com.na vir meer besonderhede.


Feldmuis wil graag die dominee-volk herinner dat hulle Sondag hulle logboeke moet afsluit. Dis dan die einde van die maand en ook die einde van die belastingjaar. Maandag kan jy maar daardie nuwe wa gaan uittrek – dan is dit die nuwe belastingjaar! 
Na inhoud
Klop-klop aan die Ombudsman se deur
Die Moderamen beskou die frustrerende administratiewe prosesse vir die verkryging en hernuwing van werkpermitte, in ’n baie ernstige lig. Veral omdat dit so ’n negatiewe impak het op die lewenskwaliteit van mense wat daarby betrokke is. 

By vandeesweek se vergadering is byvoorbeeld stories vertel van dominees wie se kinders in die RSA op skool is en wie se ouers as’t ware in Namibië “gevange” sit deurdat hulle nie oor die grens kan beweeg nie vanweë dokumentasie wat nie verwerk word nie. En die padda in die pyp is die Ministerie van Binnelandse Sake.

Die groeiende frustrasie wat hierdie voortdurende gestoei met die burokratiese rompslomp, het nou daarop uitgeloop dat Clem-hulle ’n afspraak by die Kantoor van die Ombudsman gemaak het. Benewens die ondoeltreffendheid van die administratiewe prosesse van daardie Ministerie, sal die miskenning van die ooreenkoms wat die kerke (deur die Raad van Kerke heen) met die Staat het insake die benutting van buitelandse personeel ook pertinent op die tafel geplaas word. 
Nie net het die Moderamen sy seën aan hierdie aksie gegee nie, maar is die Kantoor ook spesifiek gevra om ander kerke wat óók hierdie probleem het, in die proses mee te neem. Benewens die Afrikaanse kerke sukkel beide die Lutherse- en Roomse Katolieke Kerke net soveel.


Ondertussen berig die koerant 24 Februarie dat die Ombudsman begin het met ’n ondersoek na die funksionering van die Ministerie van Binnelandse sake.
Na inhoud
Otavi soek dataprojektor
· Tommy West - namsafaris@iway.na  
Ons gemeente hier in Otavi leef maar redelik van die hand na die mond (of sal ek eerder sê van basaar tot basaar of môremark tot môremark) wat finansies betref. Ons het 'n groot persentasie ou mense in die gemeente en baie ander faktore wat ons situasie verder bemoeilik soos bv. 'n uitgebreide area met lang afstande, swak plaaspaaie, min werksgeleenthede in die omgewing, ens.
Ons toerusting skiet dus ook maar te kort en vandag wil ek skaamteloos bedel vir hulp. Alhoewel daar wel hier en daar 'n rekenaar beskikbaar is, het ons nie 'n projektor om films te wys, aanbiedings te maak, of selfs net eers die woorde van liedere in die kerk op 'n skerm te projekteer nie.
Is daar nie iemand wat ons kan help nie? Dalk êrens 'n barmhartige Samaritaan wat so 'n projektor aan ons kan skenk?

Kontak vir Tommy West by 081 253 5566 of 081 273 9343 of (067) 234467  of namsafaris@iway.na as jy op ’n manier kan help.

Na inhoud
Baie dominees geniet die konferensie
Met ’n bywoning van meer as 80% het die afgelope predikante-konferensie die beste bywoning van die afgelope tyd gehad. Die dominees kon kies tussen twee kursusse. 

Een groep het deelgeneem aan die Handelinge Leesprojek. Marius Nel, die aanbieder en predikant van Doornpoort in Pretoria, sê die moeilikheid van ons dag is dat mense dikwels die Bybel sekondêr lees. Daarmee bedoel hy dat daar dalk meer boeke óór die Bybel as die Bybel sélf gelees word. Die proses stel deelnemers bloot aan een hele Bybelboek op ’n slag en is uiters interaktief. Elke deelnemer is deurgaans aktief betrokke. Die metodiek kan goedskiks gebruik word by verskeie prosesse in die gemeente.
Die tweede groep het onder leiding van Chris Jones gestoei met die vorming van morele waardes. In die gesekulariseerde omgewing waarin ons geroep is om kerk te wees, is dit geen eenvoudige opdrag nie!
Beide die aanbiedings vorm deel van die NG Kerk se program vir die voortgesette ontwikkeling van predikante.
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World 
Belarus Bevolking 9,648,000 (2009 estm) Oppervlakte: 207,600 vk. km. Vrugbare landbou land met uitgebreide woude Lin die noord Europese vlaktes. Omring deur Rusland, Ukrainie, Pole, Lithuanië en Latvië. Die kleinste van die drie Slaviese nasies in id evoormalige USSAR, maar is reeds sedert WO II 'n onafhanklike lid van die VN, alhoewel dit nooit 'n onafhanklike was tot met 1991 nie. Politieke leierskap hou vas aan die voormalige kommunistiese styl en het meeste lande vervreem agv hul xenophobia. Sedert sy verkiesing in Julie 1994 as die land se eerste president het Aleksandr Lukashenko geleidelik sy magte gekonsolideer deur outokratiese optrede en is tans in algehele beheer. Beperkings op vryheid van spraak, die pers, byeenkoms en godsdiens is steeds in swang. Die regering soek steeds na herinsluiting by die Russiese Federasie. 'n Eens sterk landbou en industriële basis word al meer erodeer deur die sg "sosialistiese mark ekonomie" en belemmer buitelandse investering wat die ekonomie verder knou. In 2009 het die ekonomie met 3.3% gekrimp en die geldeenheid is tans 33% swakker as in 2000, terwyl 27% onder die Broodlyn leef. Die Chernobyl katastrofe in 1986 in Ukraine, het Belarus ernstig getref. Die omgewings-, ekonomiese, en psigologiese impak van die kernuitsaaiings wat daarop gevolg het, was verwoestend op die land. 25% van die landoppervlak — meeste daarvan voormalige produktiewe landbougrond - word as onbewoonbaar beskou. Bestraling verwante gesondheidsprobleme is 80 keer hoër as die globale gemiddeld. Die godsdiensvryhede van die post-Kommunistiese era het vervaag en is vervang met groter wordende beperkings op alle groepe behalwe die Ortodokse kerk. Christene 78.7% nie-Gelowig/ander 20.2% Joods 1% Muslim 0.1%

Tree in vir: 1 Belarus het eintlik onverwags onafhanklik geraak en is soekende na 'n nasionale identiteit. Vooruitgang word aan bande gelê deur die gebrek aan politieke ontwikkeling in demokrasie wat eintlik verblosemde kommunisme is. Tree in vir politieke en ekonomiese bevryding, en veral ook vir godsdiensvryheid. 2 Bid vir die daarstel van 'n inheems Belarussiese Christendom en die uitbreiding van van die evangelie deur alle moontlike maniere.  3 Bid dat die gees van hooploosheid vervang sal word deur Hoop in Christus deur die bediening van die evangelie aan ongelowiges. 4 Die post-Kommunistiese wittebrood van die kerk is verby - bid dat die Here se Gees nuwe lewe sal bring in bestaande kerke en dat houdings sal verander wat groter evangelisasie moontlikhede sal ontsluit. 5 Evangeliese Christene neem geleidelik toe in getal tsv die beperkings wat geplaas is op kerklike aktiwiteite; bid vir die groep wat die beste geposisioneer is om die mense te bereik wat ontgogeld is aangesien van die mense voel die Ortodokse kerk is verweefd met die regime; Bid dat a) die regerings en sosiale druk teen evangelisasiewerk sal verdwyn; b) die kulturele agterdog jeens evangeliese Christendom oorkom sal word deur 'n Geesvervulde aanbod van die evangelie deur die groepe; c) opleiding van werkers vir die Oes; d) Groter samewerking tussen denominasies.
Na inhoud
Sondag Onder die Kameelboom

Pine het verlede week die vergadering van die Algemene Sinode se Moderamen in Pretoria bygewoon. Sondag vra Jan Woest hom bietjie oor hierdie geleentheid uit wanneer hulle Onder die Kameelboom inskuif. Die program Onder die Kameelboom is ’n radio-inisiatief van die NG Kerk wat Sondae om 12:00 op Kanaal 7 gehoor kan word.
Na inhoud
Giggel
Gatiep staan by sy oorle’ Tjommie se kis om afskeid te neem. Seg hy: Ja, Tjommie, djy hettie geglo innie hemel nie; en djy hettie geglo innie hel nie. En hier lê djy nou – all dressed up and nowhere to go!  (Dankie, Carl.)
	


Na inhoud
Met Feldstraat-liefde
Die Feldmuis

Kuier ook op ons webblad 
	Die volgende week verjaar hulle...

	· Pikkie Hoffman (KMR-Windhoek): Donderdag 25 Februarie; 061-374360; kmrwhk@ngkn.com.na 

· Monica Pienaar (Windhoek-Wes): Sondag 28 (vir 29) Februarie; 081-127-0413; schalkwp@iway.na 

· Bianca Fourie (Windhoek-Wes); Maandag 1 Maart; 081-122-8113; wynand@ngwes.com 

· Engela James (Gobabis): Dinsdag 2 Maart; 062-562612; cjames@mtcmobile.com.na 

· Poenie vd Berg (Eros): Woensdag 3 Maart; 081-251-9142; fourie@namibnet.com 

’n Spesiale geluk-drukkie van Feldmuis af!


Die Feldmuis sê…

